
ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՄԵԿ ՄԻԱՎՈՐԻ ԱՐԺԵՔԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 1-Ի N 894-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
---------------------------------------------------------------------------------------------
Հայաստանի Հանրապետության կառավարության 2013 թվականի օգոստոսի 1-ի N 894-Ն որոշման 1-ին կետի 2-րդ ենթակետով հաստատված կարգի 50-րդ կետի համաձայն Հայաստանի Հանրապետության կառավարությունը    որոշում է.
1. Հաստատել սոցիալական տան կողմից կացարանի և այլ սոցիալական ծառայությունների տրամադրման մեկ միավորի արժեքը`
1) կացարանի և այլ սոցիալական ծառայությունների տրամադրման բազմաբնակարանային շենքերի մեկ միավորի արժեքը` 10418.5  հազ. դրամ.

2) կացարանի և այլ սոցիալական ծառայությունների տրամադրման առանձնատնային մեկ միավորի արժեքը` 2592.1  հազ. դրամ:
2. Հայաստանի Հանրապետության կառավարության 2013 թվականի օգոստոսի 1-ի «Բնակելի  տարածություն  ստանալու  իրավունք  ունեցող  սոցիալապես անապահով և հատուկ խմբերին դասված անձանց ցանկը և բնակելի  տարածության կարիք  ունեցող  սոցիալապես  անապահով և  հատուկ  խմբերին դասված  անձանց  (ընտանիքներին)  հաշվառելու, կացարանի և այլ սոցիալական ծառայությունների տրամադրման կարգը հաստատելու, Հայաստանի Հանրապետության  կառավարության 2011 թվականի փետրվարի 17-ի N 304-Ն որոշման մեջ փոփոխություն կատարելու և Հայաստանի Հանրապետության կառավարության 2003 թվականի հուլիսի 23-ի N 983-Ն որոշումն ուժը կորցրած ճանաչելու մասին» N 894-Ն որոշման N 2 հավելվածի.

1) 49-րդ կետը «արժեքով» բառից հետո լրացնել «, որի ձևավորման հաշվարկները կարող են վերանայվել յուրաքանչյուր տարվա բյուջետային գործընթացի շրջանակներում և (կամ) միավորի (կացարանի) թվի փոփոխության դեպքում:» բառերով, 

2) 50-րդ կետի «միավոր ծառայության» բառերը փոխարինել «միավորի» բառով:
ՀՀ աշխատանքի և սոցիալական հարցերի նախարար 

Արտեմ Ասատրյան
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՄԵԿ ՄԻԱՎՈՐԻ ԱՐԺԵՔԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 1-Ի N 894-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2013 թվականի օգոստոսի 1-ի N894-Ն որոշման (այսուհետ` որոշում) N2 հավելվածի 2-րդ կետի 3)-րդ ենթակետով սահմանվել է, որ սոցիալական բնակարանային ֆոնդի մեկ միավորը նույն համայնքում տեղակայված կացարաններն են կամ դրանց ցանցն աշխարհագրորեն տեղա​կայված է մինչև 3 կմ շառավղով:

Նույն տեղում` 50-րդ կետով սահմանվել է, որ սոցիալական տան կողմից կացարանի և այլ սոցիալական ծառայությունների տրա​մադրման մեկ միավոր ծառայության արժեքը հաստատում է Հայաստանի Հանրապետության կառավարությունը:

	2.
	Ընթացիկ իրավիճակը և խնդիրները

	
	«ՀՀ 2014 թվականի պետական բյուջեի մասին» ՀՀ օրենքով «Սոցիալական բնակարանյին ֆոնդի սպասարկման կենտրոն» ՊՈԱԿ-ի համար նախատեսվել է 41006.5 հազ.դրամ` Մարալիկում, Երևանի Թբիլիսյան խճուղի 3/14 շենք հասցեում տեղակայված սոցիալական բնակարանային ֆոնդի սպասարկման համար:

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2013թ. օգոստոսի 1-ի N 894-Ն որոշմամբ սահմանվել է բնակ.տարածության կարիք ունեցող սոցիալապես անապահով ընտանիքներին տրամադրել սոցիալական ծառայությունների փաթեթ:

	4.
	Կարգավորման նպատակը և բնույթը

	
	Կանոնակարգել բնակ.տարածության կարիք ունեցող սոցիալապես անապահով ընտանիքներին կացարանի և սոցիալական ծառայությունների փաթեթի տրամադրման համար բյուջետային միջոցների որոշման ընթացակարգը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը

	6
	Ակնկալվող արդյունքը

	7.
	«Սոցիալական բնակարանային ֆոնդի սպասարկման կենտրոն» ՊՈԱԿ-ի բնականոն գործունեություն


ՀՀ աշխատանքի և սոցիալական հարցերի նախարար 

Արտեմ Ասատրյան
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՄԵԿ ՄԻԱՎՈՐԻ ԱՐԺԵՔԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 1-Ի N 894-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«ՀՀ 2014 թվականի պետական բյուջեի մասին» ՀՀ օրենքով «Սոցիալական բնակարանյին ֆոնդի սպասարկման կենտրոն» ՊՈԱԿ-ի համար նախատեսվել է 41006.5 հազ.դրամ` Մարալիկում, Երևանի Թբիլիսյան խճուղի 3/14 շենք հասցեում տեղակայված սոցիալական բնակարանային ֆոնդի սպասարկման համար, հաշվի չառնելով Սպիտակի «Վարպետաց» թաղամասի 9 բնակելի տները, ինչպես նաև կացարանի հետ տրամադրվելիք սոցիալական ծառայությունները:

ՀՀ կառավարության 2013 թվականի օգոստոսի 1-ի N894-Ն որոշման (այսուհետ` որոշում) N2 հավելվածի 2-րդ կետի 3)-րդ ենթակետով սահմանվել է, որ սոցիալական բնակարանային ֆոնդի մեկ միավորը նույն համայնքում տեղակայված կացարաններն են կամ դրանց ցանցն աշխարհագրորեն տեղա​կայված է մինչև 3 կմ շառավղով:

Նույն տեղում` 49-րդ կետով նախատեսվում է, որ յուրաքանչյուր տարվա համար Հայաստանի Հանրապետության պետական բյուջեից հատկացվելիք ֆինանսական միջոցների ծավալները որոշվում են սոցիալական տան կողմից կացարանի և այլ սոցիալական ծառայությունների տրամադրման մեկ միավորի արժեքով, իսկ 50-րդ կետով սահմանվել է, որ սոցիալական տան կողմից կացարանի և այլ սոցիալական ծառայությունների տրա​մադրման մեկ միավորի արժեքը հաստատում է Հայաստանի Հանրապետության կառավարությունը:
Որոշմամբ սահմանված է, որ կացարանները տրամադրվում են սոցիալապես անապահով խմբերին դասված անձանց (ընտանիքներին), ուստի և նրանց հետ աշխատելու է սոցիալական աշխատողը: Կացարանի տրամադրմանը զուգահեռ բնակիչներին այլ սոցիալական ծառայությունների տրամադրման գործընթացը նկարագրված է որոշման N2 հավելվածի 7-րդ բաժնում: 

Սոցիալական բնակարանային ֆոնդում ներառվում են ինչպես բազմաբնակարան շենքեր, այնպես էլ առանձնատներ, ուստի կացարանի և այլ սոցիալական ծառայությունների տրամադրման համար կպահանջվեն  ֆինանսական միջոցների տարբեր ծավալներ: 

Ելնելով վերոհիշյալից որոշման նախագծով առաջարկվում է.

1. Սահմանել կացարանի և այլ սոցիալական ծառայությունների մեկ միավորի 2 արժեք` բազմաբնակարան շենքի (այսուհետ` N1 միավոր) և առանձնատների (այսուհետ` N2 միավոր) համար.

2. N1 միավորի համար նախատեսել սոցիալական աշխատող, բուժքույր, բազմաբնակարան շենքի պահպանման ծախսեր, գործուղման, կապի միջոցների ծախսեր, գրասենյակային պարագաներ, ինչպես նաև կապիտալ ծախսեր` ՀՀ աշխատանքի և սոցիալական հարցերի նախարարությանը համապատասխան շենքներ, շինություններ տրամադրելու 1-ին տարվա համար (համակարգիչ, գույք և այլն), ընդամենը` 10418.5 հազ.դրամ.

3. N2 միավորի համար նախատեսել սոցիալական աշխատող` մինչև 25 ընտանիքի սպասարկման համար` 1 հաստիք և այլ ծախսեր, ինչպես նաև կապիտալ ծախսեր` ՀՀ աշխատանքի և սոցիալական հարցերի նախարարությանը համապատասխան շենքներ, շինություններ տրամադրելու 1-ին տարվա համար, գույք և այլն), ընդամենը` 2591.1 հազ.դրամ:  

4. Հարկ է նշել, որ կից ներկայացված հաշվարկները կրում են նախնական բնույթ, դրանց առավել ճշգրիտ պատկերը հնարավոր կլինի ներկայացնել որոշակի ժամկետով (մինչև 2 տարի) աշխատանքային գործընթացի արդյունքներով: Նման եզրահանգման համար հիմք է ծառայել այն հանգամանքը, որ ՀՀ աշխատանքի և սոցիալական հարցերի նախարարությանը տրամադրած բազմաբնակարան շենքներից (N1 միավոր) առայժմ ամբողջապես բնակեցված են, շուրջ 12 ամիս, միայն ք. Մարալիկում առկա շենքները, իսկ Երևանի Թբիլիսյան խճուղի 3/1 շենքը նոր է բնակեցվել: 

5. Որպես սոցիալական բնակֆոնդ` առանձնատներ (N2 միավոր) ՀՀ աշխատանքի և սոցիալական հարցերի նախարարությանը հատկացվել է ՀՀ կառավարության 2013թ. սեպտեմբերի 19-ի N1166-Ա որոշմամբ: 

6. Որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՄԵԿ ՄԻԱՎՈՐԻ ԱՐԺԵՔԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 1-Ի N 894-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄ ԲԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության «Կացարանի և այլ սոցիալական ծառայությունների տրամադրման մեկ միավորի արժեքը հաստատելու, ՀՀ կառավարության 2013թ. օգոստոսի 1-ի N894-Ն որոշման մեջ լրացում և փոփոխություն կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ՀՀ աշխատանքի և սոցիալական հարցերի նախարար 

Արտեմ Ասատրյան
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՄԵԿ ՄԻԱՎՈՐԻ ԱՐԺԵՔԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 1-Ի N 894-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	Հայաստանի Հանրապետության կառավարության կողմից հաստատված սոցիալական տան կողմից կացարանի և այլ սոցիալական ծառայությունների տրամադրման մեկ միավորի ծառայության արժեքի մասով, Նախագիծը կամ ՀՀ կառավարության 2013 թվականի օգոստոսի 1-ի N 894-Ն որոշումը լրացնել նոր դրույթով հետևյալ բովանդակությամբ.

«սոցիալական տան կողմից կացարանի և այլ սոցիալական ծառայությունների տրամադրման մեկ միավորի ծառայության արժեքը ենթակա է վերանայման յուրաքանչյուր  միավորի (կացարանի) թվի փոփոխության դեպքում:»:
	Ընդունվել է    
	Որոշման նախագծով լրացում է կատարվում  ՀՀ կառավարության 2013 թվականի օգոստոսի 1-ի N 894-Ն որոշման N 2 հավելվածի 49-րդ կետում

	
	Միաժամանակ հայտնում ենք, որ Նախագծի վերնագրի և ՀՀ կառավարության 2013 թվականի օգոստոսի 1-ի N 894-Ն որոշման N 2 հավելվածի 50-րդ կետի միջև առկա է անհամապատասխանություն` առաջին դեպքում խոսքը գնում է «մեկ միավորի արժեքի», իսկ երկրորդ դեպքում` «մեկ միավորի ծառայության արժեքի» մասին, ինչն անհրաժեշտ է ուղղել:
	Ընդունվել է
	Որոշման նախագծով փոփոխություն է կատարվում  ՀՀ կառավարության 2013 թվականի օգոստոսի 1-ի N 894-Ն որոշման N 2 հավելվածի 50-րդ կետում








